
АЛҒЫ СӨЗ 



Қазіргі уақытта физика ғылымында астрофизикалық зерттеулерге үлкен көңіл бөлінуде. Астрофизикалық объектілерге әртүрлі ықпал етуші факторлардың әсер етуіне байланысты бейсызық физиканың жаңа әдістерімен астрофизикалық объектілерді оның ішінде айнымалы жұлдыздарды, тұмандықтарды, галактикаларды зерттеу үлкен қызығушылық тудыруда.
Жұлдыздардың, галактикалардың, галактикалардың жиынтығының және осыған ұқсас материяның таралуы көптеген адамдарды, әсіресе мамандарды қызықтырып келеді.
[bookmark: _GoBack]Оқу құралы «Физика және астрономия» мамандығы үшін «Айнымалы жұлдыздар» пәніне арналған дәрістерден құралған.  Ұсынылған оқу құралы 4 тараудан тұрады. Бірінші тарауда айнымалы жұлдыздар туралы жалпы мағлұматтар, екінші тарауда пульсацияланатын айнымалы жұлдыздар, үшінші тарауда АЖЖК-да қолданылатын қос тұтылмалы жүйелердің кластары, төртінші тарауда жарылғыш және жаңаға ұқсас айнымалы жұлдыздар туралы келтірілген.  Жұмыстың соңғы бөлімінде қолданылған әдебиеттер келтірілген. Айнымалы жұлдыздардың жалпы каталогында келтірілген ең негізгі түрлері сипатталған. Айнымалы жұлдыздардың типтері және кіші типтері үшін негізгі сипаттамалары жұлдыздық шамасы, жалтырау қисығы, амплитудасы және температурасы, спектрі жайлы мағлұматтар толығымен келтірілген. Оның ішінде айнымалы жұлдыздардың Герцшпрунг-Рассель диаграммасындағы орналасуы, классикалық цефеидтер, ұзақпериодты айнымалы жұлдыздар, жартылай дұрыс және дұрыс емес пульсацияланатын жұлдыздар, RR Лира типтегі айнымалылар, Галактиканың сфералық құраушыларының цефеидтері, жалтырау қисығының пішіні бойынша топтастыру, тұтылмалы қос жұлдыздардың компоненттерінің физикалық сипаттамалары бойынша топтастыру, Рош  қуысының толтырылуына байланысты топтастыру, жаңа және ергежейлі тәріздес жаңа жұлдыздар туралы толық келтірілген.

